
COMUNICATO n. 2663 del 18/09/2026

A treff atz Lusérn drinn in séll boda khint getant vor in achtzege gedenkhtage von akord De
Gagperi-Gruber

Zungmindar haitn, a stordja vo Autonomi boda
schauget zuar in djar boda khemmen

[Cimbro] An momeént zo reda tbar dar stordja un tbar in bege gemacht zo darkhenna
un zo schiitza un darzuar bazmen impaitet vor di djar boda khemmen vor di
zungmindar haitn von Trentino. Dise di teme boda soin khent auzger edet in treff “Di
zungmindar haitn von Trentino 80 djar dopo in Akord vo Paris’ bodasein gehaltet in
di Saal Bacher atz Lusérn. Dar tréff gebollt von asesorat vir zoviara un zo macha
khennen di Autonomi vodar autonome Provintz vo Tria un hergerichtet vodar Stiftung
Museo Storico von Trentino un von Kulturinstitut Lusérn, steat drinn in programm
von sachandar n boda khemmen getant vor in gedenkhtage von achtzekh djar von
Akord De Gasperi-Gruber.

Di achtzekh djar sidar aztaiz khent untarschribet dar akord De Gasperi-Gruber soin a bichtega okasiong zo
Ubarlega aftn vert vodar Autonomi, aftz soin darkhenn un afte schiitzung von mearare kulturadl un linguistik
identitét boda auznemmen Unsarne lentar von andarn — ditza hattada gehaltet zo khoda dar provintzial asesor
virzoviara un zo macha khennen di Autonomi Simone Mar chiori — Dar tréff vo halit zoaget bia di
kamauschaftn ladinar, moknar un zimbar soin araichar schatz vor in gantz Trentino un vor soi Autonomi.
Schitzan di zungen, di stordja un di traditziongen billz soin gemunat zuarhaltn an griintlichen toal vodar
Unsarn identitét, main da gelaichege zait schaung zuar in séll boda bart khemmen, machante in modo azta
dise kamouschaftn mang gian vir zo leba un zo geba abe soin schatz in naling djeratziongen.

Di arbatn soin khent inngeviart von djeneral diréktor vodar Stiftung Museo Storico von Trentino,
Giuseppe Ferrandi, bodase iz augehaltet zo reda tibar in  bege boda iz khent gemacht, dhevante vo balda
drinn in Akord vo Paris von zungmindarhaitn hattma njanka geredet, sin balddain di djar laise laise soinsa
khennt darkhennt. Un tibargéng vo “nét soin gesek aftz soin gesek” auzkhent durch an groazan politische un
kultural debatte boda hatt gemacht vonan téma vo bintsche in ummana von haup guestiongen vor 'z
zuarkhemmane von Trentino.

Ubar in bege un bia’z izta khent viirgeviiart di Autonomi un tibar in struméntn zo schiitza di
zungmindarhaitn hatta geredet dar Jens Woelk vodar Universitét vo Tria. Dar Woelk hatt untarstricht bia
dar Akord De Gasperi-Gruber, sidnka azzar iz auzkhent in an spetzifegen geopolitik kontekst, boda vor earst
hatt geschauget afta talitsch zungmindarhait von Stdtirdl, habe allz ummaz inngeviiart an metodo zo giana
vUr an stepfl afte botta, zo reda pittnandar un afte toalnemme von zungmindarhaitn selbart. A bege boda hatt
geviart a pizzle afte botta auzzobetra un zo pezzra di struméntn vodar Autonomi, un boda vor di
zungmindarhaitn von Trentino hatt gehatt soin bichtege momént pittn provintzial Gesetz n. 6 von 2008. A
normatif — hatta gedenkht Woelk — boda hatt augel ekk mearare formen schiitzung, haltante kunt von séll
boda aniagladar zung khopf hatt mangl, sterchrante di toalnemme un di vortretung von kaméiischaftn bosen
ageat.

Dar Anselmo Vilardi vodar Stiftung Museo Storico von Trentino hatt geredet Gbar “Di zimbarn vo Lusérn.
Schiitzan un gem vert in zungmindarhaitn: an blik afte andarn (1946-2004)”; In treff inngeviart von gruaz
vodar vorsitzaren von Kulturinstitut Lusérn Monica Pedrazza hdmda genump toal ettlane vortretar von



zungmindarhaitn von Trentino: dar Willy Nicolussi Paolaz, von Kulturinstitut Lusérn, di Sabrina Rasom,
von ladinar Kulturinstitut Majon di Fascegn, un dar Leo Toller, von Bersntoler Kulturinstitut.

Di rede vo disan kamouischaftn hdm gétt an okasiong zo konfrontara bazta khint getant un bazmen impaitet
von drai kamadlischaftn, boda pittnandar soin untargelekk zo schiitza, zo geba vert un abezogeba in naiing
djeneratziongen soin zung, storege un etnhografesche schatz.

Disainitziatif iz gestant drinn in progrémm vo “Bache pitt Khott” un in programm von sachandarn gebdllt
von Asesorat virzoviara un zo macha khennen di Autonomi in okasiong von gedenkhtage von achtzekh djar
von Akord De Gasperi-Gruber.

Pildar un interviste aftz disan link

Ubar setzt von Schaltarlevor di zung von Toalkamou vodar Zimbar Hoachebene

https://www.provincia.tn.it/News/Eventi/AUTONOMIA-2026.-Il-Cammino-della-Comunita-trentina
https://drive.google.com/drive/u/1/folders/1Bzq9Pj8OuGUzB3TJ8NZrOw4iul3uSo3i

